
『多武峯縁起』斉明二年条 

同二年〈丙辰〉、内臣有病、蟄居山城國宇治郡小野郷山階村陶原家、救療無験、天皇憂之矣、

於是百濟國禪尼、名法名、修行之次到來内臣亭、内臣相謁、語及雑事、内臣問曰、汝國有如

予病痾人哉、答曰、有之、重問云、何除之、尼曰、讀誦維摩詰經自除愈、内臣感喜使尼轉讀、

句偈未終應聲廼痊、〈或云、至問疾品痾疾忽除、〉 


